
L I B RO S

P
or tras de cada un
dos universos que
crean, os autores e

autoras teñen un proxec-
to de escrita máis ou me-
nos consciente: nisto da
literatura, as filias e as fo-
bias e as teimas persoais
maniféstanse ben axiña.
Se un lector ávido de sa-
ber máis dese escritor
predilecto, tenta pescudar
as súas lecturas funda-
mentais, as súas fontes e
influencias, o que ama e o
que odia culturalmente,
conseguirao con
relativa facilida-
de. Isto, sen ter
en conta, que
ao longo da
historia do
m u n d o
das le-
t r a s ,
n u -

merosos auto-
res non se conformaron
só co eixo ficcional, senón
que decidiron coller a nao
do ensaio literario, ou se
se prefire, do conglome-
rado de paixóns e odios
que se agocha baixo a súa
escrita para revelarnos
que tesouros gardan nela.

En Os dominios de Ca-
ín hai moito disto, pois Ca-
neiro decídese a guiar ao
receptor e pasealo polos la-
res de seu: Otero, Antón
Risco, Torrente, Cela,Valle-
Inclán, Martín Gaite. E
Joyce, sempre Joyce, pois o
Ulysses parece ser unha
fonte constante da que be-

be o noso guieiro. Todo is-
to, facendo paradas e alu-
sións noutros lugares pre-
dilectos: Comala, Macon-
do, Miranda, o túnel de Sá-
bato e o tempo perdido de
Proust tampouco quedan

fóra do percorri-

do. E
como to-

do lazarillo,
ás veces Caneiro

só é quen de trans-
mitir o que a súa ollada

lle permite albiscar. Ocorre
así,por exeplo,nas liñas de-
dicadas a Martín Gaite, nas
que o autor de Verín teima
nunha lectura nada femi-
nista da poliédrica obra da
salmantina, quizais pen-
sando no que significaba
esta ideoloxía nos anos se-
senta. O mesmo sucede
con Otero, que se presenta,
indiscutiblemente, como o
mellor novelista da litera-
tura de noso. Dentro da ló-
xica caneirista (pensamos
nós), o intelectual confún-
dese levemente co escritor
e o estilo é sempre máis
importante que a trama.

Non obstante, neste
texto hai moito máis que
unha relectura dos agros
creativos continuamente
visitados por Caneiro: a
primeira parte da obra é
dedicada a analizar o que é

o panorama literario na ac-
tualidade, o que foi no pa-
sado e o que, presumible-
mente, será no futuro. Nes-
te punto, coñecemos as
tendencias hoxe imperan-
tes: fronte á “ditadura do
simplismo” (representado
polo éxito acadado por no-
velas arrecendentes a mis-
terios históricos nunca re-
soltos) preséntase a “estéti-
ca da rutura”, que bebería
dos mestres e mestras da
palabra e que prestaría un
interese manifesto ao co-
mo se escribe e non tanto
ao qué se escribe. Intere-
sante dicotomía esta, da
que o autor culpabiliza ao
sistema literario (o merca-
do, as editoras, os medios
de comunicación, os críti-
cos...). Existe, porén, unha

certa autocompraciencia
coas figuras do escritor e da
escritora, ás que se lle resta
importancia dentro do ré-
xime simplista que tan ata-
cado é nesas páxinas.

Esta oposición repítese
ao longo de toda obra, o
que xera algunha compli-
cación, como a tallante se-
paración entre a “boa lite-
ratura”e a “mala literatura”,
pois na maioría das oca-
sións estes criterios estan-
cos son intercambiales de-
pendendo dos ollos que le-
an. Ocorre tamén no capí-
tulo en que se comparan as
artes cinematográficas coas
literarias: por veces semella
que o cinema de calidade
ten que beber, á forza, da
novela.

Cando unha remata de
transitar estes “dominios”,
dáse de conta, que a pesar
das trabas (ou precisamen-
te por elas) que lles poida
opor, a obra cumpre exce-
lentemente cun dos seus
obxectivos fundamentais:
construír unha fiestra pro-
pia pola que albiscar o ho-
rizonte literario de todos os
tempos, para despois po-
dela reconstruír a partir do
debate e da polémica que
estas liñas xeran. Se volve-
mos mirar por ela, a paisa-
xe terá cambiado.

literatura N

o imaxinario dos
cristiáns nun
principio existía

só un mundo, o mundo
onde moraba Deus e os
seus anxos; porén, logo
da rebelión dirixida por
Luzbel, creáronse dous
mundos: o Ceo, dominio
de Deus e dos anxos que
lle foron fieis, e o Inferno,
dominio de Luzbel, o De-
mo, e os anxos que con el
se rebelaron contra Deus.
Con todo, logo dun tem-
po, Deus decidiu crear un
terceiro mundo: a Terra,
habitada por unha gran
cantidade de animais e
un home, creado a súa
imaxe e semellanza, e
unha muller, creada
a partir dunha coste-
la do home, que ha-
bitaban no Edén, o
paraíso terreal; axiña
o Demo decidiu de-
rrotar a Deus neste
novo paraíso, para o
que intentou conven-
cer ao home e a mu-
ller para que desobe-
decesen ao seu Crea-
dor, como así fixo a
muller, que probou a
froita da árbore prohi-
bida, a mazá. Non
obstante, o primeiro
triunfo do Demo non
desalentou a Deus,
que decidiu refuxiarse
no seu Reino, o Ceo, e
prometerlle ao home e
á muller que os some-
tería a unha proba de
obediencia que se era
superada lles abriría as
portas do Ceo, polo
que dende ese momen-
to a Terra se converteu
nun novo campo de
batalla no que se enfron-
taron os anxos contra os
demos menores, os cre-
gos contra as bruxas e, en
xeral, os representantes
de Deus e do Demo na
Terra: o Ben contra o
Mal.

Porén, en tanto que
esta cosmovisión, trans-
mitida ao longo dos sécu-
los polos representantes
de Deus na Terra en cate-
cismos, sermóns e outras
ensinanzas relixiosas, pa-
sou a formar parte do
imaxinario colectivo dos
cristiáns logo de que a
asimilase a tradición, pó-
dese afirmar que existe
unha cosmovisión do
outro mundo propia da
cultura popular galega,
polo que cómpre o seu

estudo, tarefa á que se de-
dicou Manuel Quintáns
Suárez no seu libro O
Outro Mundo na cultura
popular galega.

Efectivamente, o pro-
fesor Quintáns, coñecido
por ser o autor do Anua-
rio de tradicións galegas
(1992) ou de numerosas

escolmas da nosa
cultura po-

p u l a r ,

como
o Refra-
neiro gale-
go (1992) ou
Cancioneiro
do Fisterra gale-
go: 2500 cantareas
comentadas e clasifi-
cadas por temas
(2000), intenta con este
novo estudo, seguindo as
teses do ruso Valerii Mo-
kienko, autor de Fraseolo-
xía eslava (2000), traduci-
da polo Centro Ramón
Piñeiro, co que colabora
o autor, descubrir como o
imaxinario cristián gale-
go asimila a presenza de
Deus e mais  a do Demo
na Terra.

Daquela, neste traba-
llo, no que recorre á rica
documentación recollida
por el mesmo nas terras
de Soneira, Fisterra, Xa-
llas, Muros e o concello de
Outes e á recollida por
Manuel Castro Mera nas
terras de Celanova, A Li-
mia e a Baixa Limia e nos
concellos de Allariz, Cas-
tro Caldelas e Viana do
Bolo, podemos coñecer a

relación entre os habitan-
tes deste e do Outro Mun-
do, “definida pola aparen-
te contradición entre o ca-
rácter familiar para comu-
nidade destes seres e o
medo que provoca a súa
presenza real”; o carácter
dual, tanto positivo como
negativo, das meigas e das
bruxas, que se teñen po-
der para facer algo bo, ta-
mén o teñen para facer al-
go mal; as habilidades dos
curandeiros e curandeiras
fronte aos males do espíri-

to, o mal de ollo e
outros ma-

les;

o poder, a
sabedoría e a

bondade de Deus e
do Demo; os múltiples

compoñentes da corte do
Demo, que adquiren un-
ha variada morfoloxía hu-
manizada e animal. Así
mesmo, o autor inclúe un
traballo sobre as lavandei-
ras da noite, herdeiras das
vellas sacerdotisa respon-
sables de dirixir e executar
o rito do tránsito dos hu-
manos cara ao alén: unha
herdanza do paganismo
que, como outras moitas,
aínda permanece no ima-
xinario colectivo da cultu-
ra popular galega.

U
n percorrido a

C
onstruír unha
fiestra propia
pola que
albiscar os
horizontes

literarios


